
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১]
কুরু পাণ্ডব
২৫৫


 হে সঞ্জয়! এক্ষণে তােমা ব্যতীত আর আমার পক্ষের কাহাকেও জীবিত দেখিতেছি না। আমার ভ্রাতৃগণের ও সৈন্যদলের কি দশা হইল তাহা কি অবগত আছ?

 সঞ্জয় কহিল—মহারাজ। আমি স্বচক্ষে প্রত্যক্ষ করিয়াছি, আপনার সমগ্র সেনাসহ ভ্রাতৃগণ নিহত হইয়াছে। কেবল কৌরবপক্ষের তিনজন মাত্র জীবিত আছেন বলিয়া শ্রুত হইলাম।

 দুর্য্যোধন দীর্ঘ নিশ্বাস পরিত্যাগপূর্ব্বক কহিলেন―

 হে সঞ্জয়! তুমি পিতাকে কহিবে যে আপনার আত্মজ দুর্য্যোধন ক্ষতবিক্ষত শরীরে সমর হইতে বিমুক্ত হইয়া হ্রদমধ্যে প্রবেশপূর্ব্বক আত্মরক্ষা করিয়াছেন।

 কুরুরাজ এই কথা বলিয়া নিকটবর্ত্তী হ্রদ-সমীপে গমনপূর্ব্বক তন্মধ্যস্থিত জলস্তম্ভে প্রবিষ্ট হইলেন। কিয়ৎক্ষণ মধ্যেই কৃপাচার্য অশ্বত্থামা ও কৃতবর্ম্মা ক্ষতবিক্ষত-কলেবরে শ্রান্ত বাহন লইয়া সেই স্থানে উপস্থিত হইলেন। সঞ্জয়কে দেখিবামাত্র দ্রুতবেগে অশ্ব সঞ্চালনপূর্ব্বক নিকটে উপস্থিত হইয়া তাঁহারা কহিলেন—

 হে সঞ্জয়! আজি সৌভাগ্যবশত তোমাকে জীবিত দেখিলাম। আমাদের রাজা দুর্য্যোধন কি জীবিত আছেন?

 তখন সঞ্জয় দুর্য্যোধনের হ্রদ প্রবেশ বৃত্তান্ত জ্ঞাপন করিলে সকলে মিলিয়া বহুক্ষণ বিলাপ পরিতাপ করিয়া অবশেষে সঞ্জয়কে কৃতবর্ম্মার রথে আরােহণপূর্বক তাঁহারা শিবিরে প্রস্থান করিলেন।

		 এই পাতা শেষ সম্পাদিত হয়েছে ১৮:৪১টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

